
PENGESAHAN KEASLIAN LAPORAN 

Dengan ini saya lntan Suriana bt. Md Suhimi mengaku bahawa laporan Latihan 

lndustri bagi kursus PGN 4799 adalah hasil usaha saya sendiri. Segala bentuk 

penulisan yang terkandung dalan laporan ini adalah merupakan pandangan 

dan pendapat saya yang berasaskan kepada pengaplikasian teori dan 

pengalaman yang dipelajari semasa menjalani Latihan lndustri semata-mata. 

Fakulti Pengurusan dan Ekonomi (FPE), UMT tidak terikat dengan isi 

kandungan laporan tersebut. 

Tandatangan, 

Nama: INTAN SURIANA BT. MD SUHIMI 

Tarikh: I� Novetw1ber ;,oo'f 

Disahkan oleh, 

(Dr. Safiek b. Mokhlis) 

Penyelia UMT 

b/p Pengerusi Latihan lndustri 

Fakulti Pengurusan dan Ekonomi (FPE) 

UMT 

PENGHARGAAN 

Perpustilkaan 3u'trn"h Nur Zc:1h1rnh I UM T) 
Universiti Malaysia Terengganu 

Bersyukur kehadrat Allah S.W.T kerana di atas limpah kurnia dan rahmat-Nya 

dapatlah saya menyempurnakan Latihan lndustri yang dijalani selama 3 bulan 

di Pertubuhan Peladang Kawasan Merbok dengan baik dan seterusnya dapat 

menyiapkan laporan akhir ini. 

Pada kesempatan ini, saya ingin merakamkan sekalung penghargaan dan 

jutaan terima kasih kepada En. Hyder Jaleel bin Gafoor Abdul Rasyeed selaku 

Pengurus Besar PPK Merbok di atas kesudian beliau menerima saya untuk 

menjalani Latihan lndustri dan juga kepada semua kakitangan di PPK yang 

telah banyak memberi tunjuk ajar dan pertolongan kepada saya sepanjang 

berada di sana. 

Saya juga ingin mengucapkan jutaan terima kasih khas untuk penyelia industri 

saya iaitu Dr. Safiek bin Mokhlis di atas bimbingan dan tunjuk ajar dalam 

menyiapkan Laporan lndustri ini. Beliau telah banyak memberi bimbingan dan 

pandangan dalam menyempurnakan Latihan lndustri. Tidak dilupakan kepada 

pensyarah Cik Zuha Rosufila bt. Abu Hasan dan pihak yang terlibat yang 

bertungkus lumus dalam menjayakan program Latihan lndustri ini. 

Teristimewa jutaan terima kasih ditujukan kepada ibu bapa saya yang banyak 

memberi dorongan dan semangat kepada saya selama ini. Jasa dan 

pengorbanan ibu bapa saya yang tidak ternilai dalam membesarkan dan 

memberi kekuatan dalam meneruskan kehidupan ini. T erima kasih yang tidak 

terhingga juga diucapkan untuk rakan-rakan seperjuangan terutama Saliza bt. 

Ghazali dan Najwa bt. Mahamad Hakimi yang banyak membantu dan memberi 

sokongan. 

Sekalung budi sekali lagi diucapkan kepada semua pihak yang terlibat yang 

memberi kerjasama dan sokongan padu kepada saya. 

RINGKASAN EKSEKUTIF 

Laporan Akhir Latihan lndustri ini menjelaskan pengetahuan yang diperolehi 

pelatih melalui pemerhatian, pemahaman, penyesuaian dan penelitian dalam 

Pertubuhan Peladang Kawasan Merbok. PPK Merbok ditubuhkan pada 17 

Januari 1977 dengan keluasan 236 KM persegi meliputi dua buah daerah iaitu 

Daerah Kuala Muda (Mukim Merbok, Mukim Semeling dan Mukim Bujang) dan 

Daerah Yan (Mukim Singkir dan Mukim Yan Luar MADA). Keahlian PPK ialah 

seramai 3141 orang yang dibahagikan kepada 27 buah unit peladang. Aktiviti 

pertanian utama di PPK Merbok adalah penanaman padi. lni kerana 

keseluruhan tanaman padi dianggarkan melebihi 2000 hektar yang 

menggambarkan kepentingan industri tanaman padi di kawasan ini. Selain itu, 

PPK Merbok juga menjalankan aktiviti-aktiviti lain bagi memajukan industri 

pertanian dalam meningkatkan taraf hidup para petani. Laporan Akhir Latihan 

lndustri ini terbahagi kepada tiga bab. Bab yang pertama mengandungi latar 

belakang pertubuhan, aktiviti-aktiviti dalam pertubuhan dan kemahiran yang 

dipelajari oleh pelatih. Bab kedua merupakan laporan yang menyentuh 

berkaitan sistem kerja yang dilaksanakan, pengenalpastian masalah dan 

cadangan penyelesaian serta implikasi ke atas cadangan yang dikemukakan 

oleh pelatih. Manakala bab ketiga ialah rumusan dari laporan akhir yang dibuat 

dan cadangan kepada Latihan lndustri. Pelatih telah mengenalpasti tiga jenis 

sistem kerja iaitu Sistem Proses Pesanan dan Penerimaan Baja Padi, 

Pengurusan Projek Perniagaan Input Pertanian dan Pengurusan Kredit. 

